Alternativa dos Vecinos,

distinto

Alternativa
dos Vecinos

Optar polo distinto

Alternativa na Coruna é unha opcion politica distinta, allea
aos intereses dos grandes partidos, centrada na xestion
local e comarcal, dedicada a mellorar a vida cotia dos
vecinos e vecinas.

Coidar da paisaxe

B En Alternativa vimos demostrando dende hai décadas que o coidado da
paisaxe € unha das nosas prioridades politicas. Facemos compatibles o
desenvolvemento urbanistico e a calidade ambiental.

Humanizamos a paisaxe construida e protexemos o medio natural. Planificamos un urbanismo
que respecta a contorna ao tempo que resolve problemas de vivenda a persoas con recursos
limitados. Facemos noso o lema do ecoloxismo internacional: “Pensa globalmente,

actla localmente”. Podemos loitar contra o cambio climatico a escala mundial,

pero a escala metropolitana somos rigorosos no tratamento de residuos € no
saneamento basico.

\» - &
Faremos que se retomen, con criterios sustentables,
0S proxectos de corredores verdes de Portino-
Visma-Bens-Ventorrillo, Parque do Agra, Parque
Alto (Zapateira) e Novo Mesoiro.

Facer realidade o desenvolvemento sostible

[ Para Alternativa o desenvolvemento sostible non é unha cuestion teodrica
senon practica.

Levamos anos demostrando que ese concepto impregna todas as nosas politicas (medidas de
ocio creativo, turismo na natureza, actividades para unha vellez activa). O desenvolvemento
sostible non s6 é paisaxismo. Hai que promover a instalacion de enerxias alternativas en
edificios publicos, mellorar a eficiencia enerxética e completar a renovacion do mapa luminoso
da cidade con lampadas de menor consumo.

Impulsar a Area Metropolitana

B A Coruna non esta illada, esta integrada na Area Metropolitana mais dinamica
de Galicia, un agregado urbano composto por mais de 400.000 habitantes
espallados polos concellos da Coruna, Oleiros, Arteixo, Culleredo, Cambre,
Sada, Betanzos, Abegondo, Bergondo e Carral.

A constitucién da Area Metropolitana é un dos nosos

obxectivos. Respectando a autonomia municipal, per-

:...t: : : mitird unha oferta de servizos mais coordinada, mais
R e -~ completa e mais econdmica, evitando duplicidades e
aproveitando economias de escala. Permitira unha de-
2 - fensa mais eficaz dos intereses comarcais en asuntos
X . COmMo 0O aeroporto, o porto exterior, 0s peiraos interio-
—— et eml res, o ferrocarril, 0s accesos viarios, o transporte publi-
T : K _ Cco, as dotacidns sanitarias ou 0 saneamento da Ria do
; Burgo. A Area Metropolitana debe contar cun aparato
politico eficaz.

Non se trata de duplicar administracions e multiplicar cargos.
Entre as suas funcions non so6 estaran o transporte metropolitano,
a xestion da auga e a recollida-tratamento de residuos, tamén
a proteccion ambiental e a redaccion dun Plan Director
Metropolitano en materia de urbanismo e comunicacions.




Propulsar o
transporte publico

Xa non € momento dun Consorcio
do Transporte, senén dun organis-
mo metropolitano que o xestione,
en coordinacion coa Xunta pero con
responsabilidades propias.

A mobilidade urbana leva anos a sorte das
disputas entre administracions e empresas.
E necesaria unha coordinacion metropolitana
para facer eficaces novas frecuencias, novas
tarifas e novas concesions. A Coruna é a cida-
de central dos desprazamentos comarcais. O
90% das conexions en autobus tefen a cida-
de como destino, mais s6 un de cada dez des-
prazados utiliza o autobus. A Xunta posue as
competencias de transporte interurbano, pero
unha planificacion metropolitana podera co-
mezar a cambiar este modelo con predominio
excesivo do transporte privado. A estacion
intermodal de San Cristébal foi obxecto
dun inaceptable bloqueo por parte da Xunta e
inexplicables retrasos por parte do Concello.
Compre un proxecto coordinado no que ca-
daguén cumpra coas suas responsabilidades.
En materia de mobilidade os avances estive-
ron mais centrados na peonalizacion da Ci-
dade Vella e na promocion dos desprazamen-
tos en bicicleta. Nin reordenacion de linas de
autobuses, nin carril bus. Fan falta novas linas

A aposta pola peonalizacion e po-
los carris especificos non é solucion
suficiente para resolver 0s graves

para mellorar a conexion dos barrios mais po-
pulosos Cos campus universitarios e cos com-
plexos hospitalarios. Son obvias as vantaxes
do carril bus (mais frecuencias, mais fluidez,
mais usuarios) pero € preciso un estudio polo
miudo da repercusion do mesmo en cada rua
na que estea prevista a sla instalacion (alter-
nativas de aparcamento, carga-descarga, ele-
mentos de sinalizacion). Non se trata s6 dun
carril para buses urbanos, tamén para taxis,
buses escolares, buses de turistas, ambulan-
cias, vehiculos adaptados para persoas con
mobilidade reducida, coches de bombeiros e
policia, camions para a subministracion de ga-
s6leo ou camions de mudanzas e, en definiti-
va, un carril para urxencias e emerxencias que
supodn unha mellora viaria para 0s usuarios e
as usuarias do transporte publico en xeral.

N - LE

problemas de trafico. Tampouco unha decidida aposta polo ferrocarril de
proximidade vai a achegar solucions inmediatas. No entanto, para paliar a
masiva afluencia de coches privados, resultan imprescindibles os aparca-
mentos disuasorios, as ampliacions dos accesos (Alfonso Molina, Ponte
da Pasaxe) e as conexions das principais vias que rodean a cidade
(Autopista, Autovia, Via Artabra, Terceira Ronda).

Repensar o
urbanismo

Il A Coruna é unha cida-
de cun emprazamento
privilexiado, con gale-
rias, cantons, edificios
modernistas e monu-
mentos dignos de con-
servacion, pero tamén
con barrios cheos de
desfeitas urbanisticas
que necesitan especial
atencion.

Conscientes da limitacion
de solo no concello, rexeita-
mos tanto 0 modelo expan-
sivo baseado na aplicacion
laxa do concepto de urbani-
zable como a lentitude exce-
siva de diversos proxectos
urbanisticos na cidade. Dé-
bese actuar sobre todo no
espazo urbano consolida-
do, apostando pola rehabi-
litacion, pero tamén dando
facilidades a obra nova que
cumpra a normativa.

Barrios como O Agra, Os Mallos, A Gaiteira, Os Castros ou O Castrillon,

con conciencia de barrio e rica vida vecinal, explotaron co urbanismo sen
urbanismo dos anos setenta, cando a especulacion ganou a partida ao
planeamento. Neste sentido son necesarias solucions mediante medidas
de urbanismo practico e sinxelo.



Facilitar a mobilidade urbana

Il Estudos sobre mobilidade urbana demos-
tran que os homes usan mais o coche
privado nos seus desprazamentos e as
mulleres usan mais o transporte publico
ou van andando.

A cidade foi desefada para desprazamentos lineais
(casa-traballo-casa) mais hai que ter en conta os
desprazamentos poligonais (casa-colexio-mer-
cado-ambulatorio-casa). Mellorando o transporte
publico melldrase a conciliacion familiar e laboral.
Favorecer unha mobilidade urbana sostible € unha
maneira eco-feminista de facer cidade. Nun mode-
lo de desenvolvemento sustentable, unha cidade
eficiente ten que apostar pola mobilidade eléctrica
para tender a alcanzar a meta de cero emisions.
Proporemos para A Corufa instalacions e accions
concretas, sinxelas, viables, realistas, econdmicas
e sostibles (electrolineiras, bicis eléctricas, coches
eléctricos de aluguer...). Instalacions e accions financiadas polo Concello e polas empresas implicadas.
As melloras no transporte, publico e privado, asi como as melloras en materia de accesibilidade, son
eixos basicos nas politicas de Alternativa dos Vecinos.

Peonalizar para humanizar

B O incremento das ruas peonis € un signo
de urbes modernas.

Cando foron peonalizadas as ruas Barcelona, Gai- 'j:@:; ;
teira ou Angel Senra houbo queixas, mais hoxe =
ninguén cuestiona as vantaxes da peonalizacion,
polo que aporta a vida comercial e a humanizacion
do barrio. Outra cousa é a necesidade de mantelas
en boas condicions de limpeza e equipamento.

Cada peonalizacion non pode ser un proxecto
voluntarista sen mais, debe levar aparelladas
solucions de trafico rodado e de aparcamento.
Por exemplo, a prevista senda peonil de
Monte Alto, dende a Vereda do Polvorin ata a
Ronda de Monte Alto, precisa dun aparcamento
disuasorio no contorno deste barrio saturado.

Transformar as fachadas maritimas

Il Na fachada de Riazor habera que dar solucion as actuacions urbanisticas
atrancadas, como as Torres das Percebeiras (San Roque), sen caer no
simplismo do debate sobre alturas e atendendo mais a densidade edificatoria
e a calidade arquitectonica. No extremo desa fachada maritima queda por
resolver o problema do poboado chabolista de O Campanario (Portino).

O tranvia que percorria o Paseo Maritimo resultou un fracaso como embrion dunha alternativa
de transporte con futuro. Ainda que se conservan ben 0s pintorescos vagons, ten caido en
desuso e presenta deficiencias nos rais e catenaria. Porén, segue a ser unha icona turistica
da cidade. Propofiemos duas solucions opostas: rehabilitar o tranvia ou, se non resulta via-
ble, desmontar esa infraestrutura para
ganar espazo de paseo, reordenar a cir-
culacion nas ruas adxacentes e evitar
molestias a transeuntes e condutores.
Fronte & indecision, a toma de decision.

Na outra fachada maritima, o porto € unha
oportunidade. Agora que a meirande parte do
trafico portuario vai ser trasladado a Punta Lan-
gosteira, non imos consentir que 0s terreos do
porto sexan pasto da especulacion urbanistica.
Por riba de convenios de conveniencia partidista
estan a lexislacion en materia de reversion de
uso de terreos e, sobre todo, estan os intereses
dos corufeses e corufiesas, particularmente 0s
vecinos e vecifas de Oza, Os Castros ou A Gai-
teira, aos que se quere transformar en barrios in-
teriores, case sen fachada maritima, por mor da
construcion de milleiros de vivendas a modo de
muro de edificios altos. A maior actuacion urba-
nistica vai ter lugar nos espazos liberados nos
peiraos de San Diego. O traslado das instala-
cions petroleiras ao porto exterior depende de
que se conecte por ferrocarril, pois moitas das
mercadorias s poden ser transportadas por
ese medio. Dita conexion non vai a estar rema-

tada polo menos ata 2022. Hai tempo para re-
pensar o futuro dos terreos desafectados, pero
hai que fixar canto antes as prioridades de uso.

Convenios desfasados, débedas da Autorida-
de Portuaria ou financiacions do Porto Exterior
son problemas a resolver polo Estado. Os te-
rreos dos coruneses e corunesas non poden
ser cromos de intercambio en negociacions
partidistas ou negocios especulativos. A poxa
da Solana e do Hotel Finisterre ou o convenio
de Bateria e Calvo Sotelo son cortinas de fume
para ocultar a grande operacion urbanistica de
San Diego. Unha actuacion de tal envergadura
precisa de coordinacion entre administracions,
pero o Concello debe ter o papel protagonista,
non so a través do Plan Xeral. Asemade debe
asumir a responsabilidade de presentar un

proxecto solvente para esas 40 hecta- “ />
reas, sen se agochar tras consultas ..

demagoxicas. "‘

Entre as premisas dese proxecto deberan estar o mantemento de usos
produtivos viables (pesca e transatlanticos), a dotacion de infraestruturas de

transporte (terminal de ferrocarril, intercambiador de transporte e aparcamento
disuasorio), edificios de uso publico e zonas verdes.

Diversificar a base economica

Bl Hai que reducir custos e simplificar todos os tramites de ambito municipal
a hora da creacion de novas empresas. Hai que buscar novos nichos
produtivos nos que a economia local asente as suas bases de supervivencia
en momentos de competencia complexa.

A crise deixa ao descuberto as debilidades dunha
economia con base pouco diversificada e con
desequilibrios internos (industria-comercio, gran-
des superficies-pequeno comercio).

A instalacion de grandes superficies tivo un efec-
to negativo non calculado no pequeno comercio.
Debe servir como experiencia para decisions fu-
turas. Agora toca xestionar a convivencia de am-
bos tipos de establecementos mercantis, promo-
cionando o papel da Coruha como lugar central
de compras para un ampla zona de influencia e,
sobre todo, aplicando medidas Compensato— ‘
"\

rias que fagan atractivo o comercio de barrio L_J
(mercados, tendas de proximidade, hostalaria).

Moitas competencias en materia empresarial non son municipais,
pero o Concello pode impulsar iniciativas nas primeiras fases,
deixando logo paso aos emprendedores € emprendedoras,
colaborando na suUa cualificacion profesional para que estean
preparados a hora de afrontar continuos procesos de innovacion.



Reindustrializar innovando

B A industria representa menos do 10% do produto interior bruto da Area Metropo-
litana, con tendencia a baixa, cando o recomendable é un 20%.

Ante a desindustrializacion (Fabrica de Armas,
Alcoa), a defensa dun tecido industrial pro-
pio continuara a ser unha das nosas teimas. As
economias con base produtiva industrial ampla
resisten mellor a crise que as de base exclusiva-
mente terciaria. A Corufia deberia contar con un
Plan Industrial que, a medio prazo, aproveitase
as potencialidades do porto exterior, os poligo-

nos, a universidade e o aeroporto. O desenvol-
vemento fabril precisa dunha concepcion metro-
politana do territorio.

Resulta basica a colaboracion da Universidade
para incentivar a emprendedores e emprende-
doras que se integren en clusteres ao amparo
das sinerxias das multinacionais instaladas na
Area Metropolitana.

O proxecto da Cidade das TIC, a modo de parque tecnoldxico en parte dos

no plano urbanistico.

T,

terreos da Fabrica de Armas, apostando pola investigacion en intelixencia
artificial, analise xenética e biotecnoloxia dixital, esixe decisidbn ao respecto

Mellorar os servizos publicos

Il Para que os servizos publicos sexan eficaces non debe primar a rendibilidade
empresarial sobre as necesidades da vecinanza.

Hai que superar as dificultades de xestion que
presentan, sexan de operatividade ou custo, ' '
sobre todo as dos servizos sufragados me- N '
diante prezos publicos ou taxas como a sub- & B
ministracion de auga, o saneamento ¢ a

recollida de lixo. Resulta imprescindible na

Corufa unha mellor organizacion destes ser-

vizos e un maior control das empresas con-

tratadas para levalos a cabo. As deficiencias

en materia de mantemento (reparacion, ilumi-

nacion ou limpeza) son evidentes e esixen so-

lucions por parte do goberno municipal.




Ampliar os Servizos Sociais
B Os colectivos vulnerables da cidade merecen mais atencion especifica.

Os Servizos Sociais municipais
deben ampliar e axilizar a sta
oferta en canto a informacion,
asesoria, seguimento, activida-
des, programas de urxencia so-
cial, bonos de alimentos, xantar
sobre rodas, bonos de farmacia,
teleasistencia, axuda no fogar,
centros de dia, banco do tempo
para intercambio de tarefas...

A conciliacion da vida familiar
e laboral comeza por un aumento
de prazas tanto nas escolas in-
fantis como en centros de dia ou
residencias.

Resulta prioritario apoiar aos colectivos vulnerables,
mellorar a atencibn aos nosos maiores, simplificar a
burocracia destes servizos e axudar activamente as
persoas que atravesan dificultades econdmicas e poden
estar en risco de exclusion social.

Multiplicar os servizos educativos

Il As principais competencias educativas son autonomicas, pero o Conce-
llo non pode limitarse a cumprir coa sua funcion de mantemento dos colexios.

Pode contribuir a facer da educacion publica o eixo da
igualdade de oportunidades, dotandoa dun maior compo-
Aente social. O Concello pode organizar toda unha serie
de actividades extraescolares ou complementarias
prestando servizos socioeducativos propios dunha cida-
de moderna. Son basicos novos enfoques Nos servizos
de transporte, comedor escolar, mantemento, limpeza,
seguridade e persoal (conserxes, monitores, traballadores
sociais, psicologos). Son moitas as actividades educati-
vo-culturais nas que pode colaborar o Concello, como
ampliar o nUumero de visitas guiadas para o coflecemen-
to do patrimonio cultural, teatro, danza, grupos musicais,
fotografia, exposicions... Aparte dos convenios de dobre
uso de instalacions, o Concello deberia incrementar a sta
colaboracion en actividades deportivas: competicions,
sendeirismo, campamentos urbanos...

Somos partidarios do caracter non asistencial do primeiro
ciclo de Educacion Infantil (0-3 anos), da sta plena
integracion no sistema educativo galego, competencia
da Conselleria de Educacion. Pero, mentres non se leva
a cabo esa integracion, resulta necesaria a ampliacion
das prazas nas escolas infantis municipais. No
eido do urbanismo vencellado a Educacion Superior,
son imprescindibles melloras nas infraestruturas viarias
dos campus de Elvina e da Zapateira. Neste sentido
debera afrontarse a transformacion da Cidade Escolar
nun auténtico Campus de Riazor: mellor urbanizado,
conectado, iluminado e aberto a cidadania.

Reconstruir a cidade sanitaria

B A ampliacion do actual complexo hospitalario (CHUAC) poderia ter lugar nos
terreos da Fabrica de Armas, con mellores condicions de accesibilidade
e amplitude.

Unha boa conexion viaria entre centros permitiria a configuracion dunha Cidade Sanitaria que
impulsara ainda mais o xa alto rango da sanidade corufesa. Outros proxectos non deben
atrasar a planificacion da futura Cidade Sanitaria e a reestruturacion funcional das instalacions
existentes, contemplando axina e facilitando desde o local a construcion de dous centros con
demanda mais que xustificada: un Hospital de Dia e un Hospital de Cronicos.

Compartir
propostas culturais

A culturadebe ser un eixo transversal nas
politicas de calquera institucion. Hai que
potenciar as propostas culturais que
partan de iniciativas con auténtico valor
interxeracional, inclusivo e de xénero.

A oferta cultural dende o ambito politico
debe ser desenada coa participacion dos
actores e sectores implicados.

A mitdo mesturanse cultura, ocio e negocio, pen-
sando na potencialidade do turismo urbano. Ese
turismo, atraido polos museos cientificos (MUN-
CYT, Casa das Ciencias, Domus, Aquarium),
polos monumentos (Torre de Hércules), polas
exposicions artisticas en fundacions ou galerias
e polo ruar sen mais na cidade, encaixa ben nun
modelo de desenvolvemento sostible sempre
que un coidado urbanismo permita consolidar
A Corufla como marca de calidade turistica.




Hai que pofier en valor equipamentos como a magnifica rede de Bibliotecas Municipais e 0 Arquivo
Historico Municipal, que conserva documentacion dende a fundacion da cidade. A utilizacion
do carcere para actividades culturais so ten sentido se fose viable unha rehabilitacion integral
do edificio. Convén rematar a escavacion e consolidacion das ruinas do Castro de Elvifa, para
difundir o conecemento sobre 0 NOSO primeiro asentamento poboacional, integrado nun proxecto
urbanistico que facilite a accesibilidade e lecer da cidadania.

A promocidon da musica na cidade debe ter en conta os diversos niveis. Non so se trata de apoiar a
Orquestra Sinfonica, a Escola Municipal de Musica ou a Banda Municipal. Debera incidirse
No apoio aos locais que programan musica en directo e fomentar os locais de préstamo a
veciNanza para ensaios tanto de musica como de teatro afeccionado. As infraestruturas
desefiadas para grandes concertos (Coliseum, Palacio da Opera) estan infrautilizadas.

Propofiemos unha maior promocion, ao longo de todo o ano, de concertos, obras teatrais ‘ '
e festivais culturais subvencionados. ‘.

Rexeitamos o dirixismo cultural e animamos aos vecinos e

vecinas a participar como axentes activos da vida cultural do
seu concello, porque queremos unha cidadania culta e critica.

19

Apostar pola xuventude

[ Alternativa apostou sempre polas iniciativas culturais, deportivas e de ocio
promovidas polos centros educativos, polas ANPAS e pola propia mocida-
de. Apostou por unha educacion en valores que permita formar a persoas
comprometidas, creativas, libres e reivindicativas.

Fomentaremos o emprego xuvenil a través do Centro
Municipal de Emprego, potenciaremos cursos de
adaptacion ao mercado laboral e asesoraremos aos mo-
Z0S € mozas que buscan emprego. Comprometémonos
coa xeracion mellor preparada da historia, facilitando o
seu desenvolvemento laboral, cultural e deportivo.
Para isto, programaremos unha maior oferta
de actividades de ocio e tempo libre, con £ }
especial atencion ao deporte de base.

Apostamos pola mocidade como motor
do cambio social. Faremos que mozos e
mozas sexan protagonistas na creacion
dunha cidade distinta.



Respectar a
autonomia
das
asociacions
vecinais

O movemento vecinal
esta no ADN de Alterna-
tiva dos Vecinos. Resulta
basico para levar a cabo
unha acertada xestion
municipal, polo que as
asociacions vecinais
deben contar con mais

medios e deben ser
escoitadas.

Agora ben, despois de catro
décadas de democracia, de-
ben ter autonomia plena, evi-
tandose o dirixismo politico
ao que estiveron sometidas
moitas delas. As novas tec-
noloxias facilitan unha maior
participacion da vecifanza
nas decisions municipais.
Unha maior participacion
horizontal incentivara a hu-
manizacion da xestion muni-
cipal, marcando pautas para
un goberno mais activo,
util e combativo.

~ Y
‘C

O escano do veciio e o pro-
grama “Dillo ti” non parecen
as mellores vias de participa-
cion vecinal na politica local.

Confiar no funcionariado

Bl O funcionariado foise adaptando as novas competencias do Concello, pero
é precisa unha revision da situacion actual dos servizos para formular
unha proposta de mellora.

A devandita revision haberia de ser feita por un
equipo designado entre os propios funcionarios e
funcionarias municipais, que son 0s que mellor co-
Aecen as deficiencias. Hai que ter nidia a diferen-
cia entre a tarefa do persoal de confianza (ase-
sores) e o traballo dos funcionarios de carreira.
Alternativa dignifica a funcion publica, confiando
na cualificacion e independencia dos funcionarios
e funcionarias municipais e rexeita propostas de
estruturas administrativas paralelas. Comprome-
témonos a garantir a promocion interna incenti-
vando ao funcionariado.

En canto a contratacion,

restrinxiremos aos casos Introduci g tratacic J
imprescindibles os proce- Ntroauciremaos NosS pregos ae contratacion conail-

dementos negociados sen cions estritas para evitar que gafien contratos pu-
publicidade e revisaremos blicos empresas que non cumpran unha serie de

con lupa os procedemen- requisitos éticos.
tos de revision de custos.

Cooperar para mellorar

B A cooperacion internacional forma parte

da historia de Alternativa dos Vecinos.

Hoxe en dia, nun mundo cada vez mais desigual,
insolidario e inxusto, causas como a acollida
de persoas refuxiadas merecen que lles

prestemos unha especial atencion, “‘
tamén dende o ambito local. "

Hai que potenciar o Fondo
Galego de Cooperacion. Hai que

fomentar o Comercio Xusto. Hai
que sensibilizar a cidadania de
que a cooperacion nos convirte en
persoas mais comprometidas, en
mellores persoas.

Alternativa dos Vecinos, distintos

= 1 PEDRO ARMAS
Profesor de universidade (60 anos)

=2 GEMA NEIRA

Empresaria-mobilidade urbana (45 anos)

=3 MARTA DOSIL
Directora de recursos humanos (41 anos)

m4 EMILIO PIGUEIRAS
Director de academia (37 anos)

m5 SERGIO FRANCISCO

Enxefieiro enerxia-automovil ecoloxico (37 anos)

=6 MARISA RON
Profesora de instituto xubilada (68 anos)

m 7 ANA ASTRAY
Encargada de supermercado (52 anos)

=8 JOSE PORTELA
Ex xogador do Deportivo (56 anos)

=9 FATIMA ELIAS
Bibliotecaria municipal (43 anos)

= 10 ALBERTO VAZQUEZ
Entrenador de baloncesto (45 anos)

=11 CARLOS SUAREZ
Marifieiro (55 anos)

=12 MACA IGLESIAS

Directora de clinica (54 anos)

=13 MANUEL MARTINEZ
Conductor de autobus (59 anos)

= 14 MANU TATO
Director comercial-cronista deportivo (48 anos)

=15 SARA VARELA
Comercial (36 anos)

= 16 DAVID CALVO
Odontdélogo (38 anos)

= 17 MARIA VAZQUEZ
Comercial (37 anos)

= 18 LOLI GUTIERREZ
Administrativa (56 anos)

= 19 ANDRES AURO

Enxefieiro técnico (40 anos)

=20 ABY CALVO
Emprendedora textil (38 anos)

=21 MIGUEL LAGE
Ebanista (50 anos)

=22 JOSE LUIS VIZCAINO
Funcionario (52 anos)

=23 ESTEFANIA BLANCO
Esteticista (34 anos)

w24 GISELA LAGE
Operaria de fabrica (54 anos)

=25 PABLO RODRIGUEZ

Enxefeiro técnico construcion (37anos)

=26 LINA LOPEZ
Empleada de supermercado (48 anos)

=27 JUAN BLANCO
Ex Presidente dos Empresarios de A Grela (62 anos)

Suplentes:

=28 VICTOR FRAGA

Diplomado en Empresariais (35 anos)
=29 LYDIA IGLESIAS

Estudiante de ADE-Dereito (22 anos)

=30 ANTONIO ABELLON
Electricista (64 anos)

Alternativa
dos Vecinos

